
Голос

Табасарана

(Аьхир 2-пи машнаъ.) (Давам 2-пи машнаъ.)

 Цци 6-пи мартдиъ Таба-
саран райондиъ СВО-йин 
иштиракчйир гьюрматни-
инди тебрик гъап1ну. Рай-
ондин администрацияйин 
актовый залиъ СВО-йин иш-
тиракчйир райондин актив-
дихъди гюрюшмиш гъахьну. 
Гюрюшмишдиз улихьна, 
СВО-йин иштиракчйири 
райондин глава Мягьямед 

СВО-йин иштиракчйир гьюрматниинди тебрик гъап1ну

Къурбановдихъди сат1и-
ди «Ургур чвуччвунна сар 
чуччун» гъалайин ругариин 
яратмиш дап1найи Ядигар-
валин багъдиъ СВО-йиъ 
гъак1и военнослужащйириз 
дивнайи памятникдихъ вено-
кар ва кюкйир дивнийи.

 «Ухьу ихь ватанагьли-
йир – СВО-йин иштиракч-
йир гьюрматниинди тебрик 

ап1урахьа, гьадму гьисабна-
ан республикайин главайин 
табшуругъниинди. Дурар ва-
танпервервалин аьхю гьисс 
айидар, кьягьял ва жарарин 
гъайгъу кайи  инсанар ву. 

 Гъи ихь арайиъ Дагъустан 
Республикайин Главайин на-
сигьятчи, 20 йисан РФ-йин 
Яракьлу Кьувватариъ гъул-
лугънаъ ва 2022-пи йислан-

мина СВО-йиъ женгнан ме-
сэлйир тамам ап1ури гъахьи 
Замир Гьяжимурадовра а. За-
лиъ гьацира, военный вузар 
ккудук1ну, спецоперацияйиъ 
иштирак шулайи офицерар а. 
Дурар гьаму вахтна отпуска-
риз дуфнайидар ву. Варидиз 
райондин агьалйирин тереф-
наан к1ваант1ан чухсагъул 
мялум ап1ураза. 

 Гьаму вахтна хлиъ яракь 
дибисну ихь уьлке уьбхю-
райидарин арайиъ райондин 
администрацияйин гъул-
лугъчйирин багахьлуйир, 
райондин жямяаьтлугъ теш-
килатарин руководителарин 
хтулар, гъуларин поселенйи-
рин главйирин баяр а.

 Варидиз сабур ва гъа-

Цци 9-пи мартдиъ Табасаран 
райондиз рабочий визитдиинди  
РД-йин зегьметнан ва социалин 
артмиш’валин  министрин вазифйир 
вахтназ вуди тамам ап1урайи Мя-
гьямедзагьид  Кихасуров гъафнийи.

Табасаран райондин администра-
цияйиъ Мягьямедзагьид  Кихасу-

Улихьна йигъари Табасаран рай-
ондин Жулжагъ гъулаъ «Жулжагъ 
гъулан совет» СП-йиз дахил шулайи 
гъуларин агьалйирин сход гъабхьну. 
Сходдиъ райондин глава Мягьямед 
Къурбанов иштирак гъухьну. Серен-
жемдиъ гьацира  райондин депута-
тарин Собраниейин председателин 
заместитель Аьлимягьямед Къазиев, 
«Табасарандин сес» газатдин кlулин 
редактор Имираслан Ярялиев, «Жул-
жагъ гъулан совет» СП-йин глава 
Шагьимерден Гьясанаваев, райондин 
жюрбежюр тешкилатарин ва идарйи-
рин руководителар, диндин вакилар, 
СП-йиз дахил шулайи Жулжагъ, 
Жулжниф, Кьулиф, Хархни, Ергъю-
лигъ, Ергюнягъ ва Гьесихъ – вари 7 
гъулан агьалйир иштирак гъахьну.

 Сходдиъ удучlвну улхури, Мягья-
мед Къурбановди райондиъ аьхи-
римжи хьуд йисан гъапlу ляхникан 
ктибтну, асас вуди «Жулжагъ гъулан 
совет» СП - йихъди аьлакьалу вуйи.

 Аьхиримжи хьуд йисан «Жулжагъ 
гъулан совет» СП-йин ругариин 
социалин вари объектар къайдайиз 

 Ватандашар кьабул гъап1ну Гьял гъапlу ва гьял дапlну 
ккуни месэлйирикан гъапну

гъахну. Жулжагъ гъулан культурайин 
Хал 2,5  миллион манатдин кьадар-
наъди цlийи аваданлугъарихъди ва 
оргтехникайихъди албагну, «100 
мектеб» проектдиинди Гьесхъарин 
мектебдин дарамат дибдиан рас 
гъапlну, думутlанна савайи, Жулжагъ 
гъулаъ мектебдин цlийи дарамат  ди-
вуз проектдинна-сметайин докумен-
тар гьязур дапlна. Думу ляхниз 11 
миллион манат улупна. Думутlанна 
савайи, 2020-пи йисан Хючна-Ха-
лагъ рякъхъан Гьесихъна  рякъ диб-
диан рас дапlну ккудубкlнийи. Думу 
рякъ тикмиш апlуз 50 миллионтlан 
зина манат харж гъапlнийи. Рякъ 
тикмиш апlбан ляхнар 2019-2020-пи 
йисари кlули гъухнийи. Жулжагъ 
гъулаъ «Шадвал» бицlидарин багъ-
ра дибдиан рас гъапlну. Думу рас 
апlбан ляхнариз 5 миллион манат 
харж гъапlну.

Сходдиъ Дербент – Хючна рякъ-
хъан Жулжагъна вуйи рякъ рас 
апlбан месэлара кlваин гъапlнийи. 
Думу месэлайихъди аьлакьалу-

(Аьхир 2-пи машнаъ.)

ровди ва райондин глава Мягьямед 
Къурбановди ватандашар кьабул 
гъап1ну. Приемдиъ гьацира район-
дин социалин гъуллугъарин руково-
дителар – КЦСОН-дин, УСЗН-дин 
ва ЦЗН - дин (агьалйир ляхнихъди 
тямин ап1бан) иштирак гъахьнийи. 

ди, Мягьямед Къурбановди 
гъапнийики, 7,5 километр 
манзилнаъ думу рякъ тик-
миш апlуз 375 миллион ма-
нат жара дапlна. Авгъустдин 

СВО-йин иштиракчйир 
гьюрматниинди тебрик гъап1ну

либвал ккун ап1ураза. Хъа 
гъалибвал ихь шлувалин 
гьич шак адар», - гъапну, 
гюрюшмишдин иштиракч-
йирихьна илт1ик1ури, Мя-

гьямед Къурбановди.
Дагъустандин главайин 

насигьятчи Замир Гьяжи-
мурадовди серенжемдиъ 
Табасаран райондин руко-
водствойиз, СВО-йин зо-
найиз гъягъюри, военослу-
жащйириз  гизаф ражари 
рягьимлувалин кюмек тув-

бан, военнослужащйирин 
багахьлуйирин гъайгъушнаъ 
айивалин чухсагъул мялум 
гъап1ну.

Гюрюшмишдиъ Мягьямед 
Къурбановди военнослу-

жащйир гьевеслу ап1бан 
ляхинра гъап1нийи. 

Муниципалитетдин ру-
ководители Кувагъ гъул’ан 
вуйи дилавар кас, чав саб-
швнубан СВО-йин ишти-
ракчйириз гуманитарвалин 
кюмек хътап1ур ва кьяляхъ-
на чан хушниинди женгнан 

гьяракатариъ иштирак хьуз 
гъушу Сабир Мирзаевдиз 
«Табасаран райондин улихь 
лайикьлувалариз лигну» 
медаль тувну. Думут1анна 
савайи, Ватан ва государ-
ствойин интересар уьрхбаъ 
эскервалин буржи нумуна-
луди тамам ап1баз, кьягьял-
вализ, гьунарар улупбаз лиг-
ну,  СВО-йин иштиракчйир 
Мурад Шихов, Аьбдулетиф 
Халикьов, Къурбан Пирмя-
гьямедов, Вадим Шихов, 
Эльшан Назарялиев, Хасбу-
лат  Мусаев, Ринат Расулов, 
Селим Къурбанов, Эльдар 
Исмяилов райондин гла-
вайин терефнаан Чухсагъу-
лин кагъзарихъди лишанлу 
гъап1ну.

Гюрюшмиш ватанпервер-
валин темайиан концертдин 

программайиинди давам 
гъабхьну. Хъа «Офицерар» 
мяъли урхруган, залиъ айи-
дар, аьдат вуди, вари ликри 
гъудужвнийи.

 Аь.РАШИДОВ.
 Нурулла 

РЯГЬИМОВДИ 
гъиву шиклар.

Гьял гъапlу ва гьял дапlну ккуни месэлйирикан гъапну

 Ватандашар кьабул 
гъап1ну

(Эвел 1-пи машнаъ.)
Приемдин вахтна 10 кас кьабул гъап1ну. 
Сар-швнур кас СВО-йиъ гъак1и ва Кьягьялвалин ордена-

рихъди лишанлу  дап1найидариз выплатйир тувбан месэл-
йирихъди аьлакьалуди  илт1ик1нийи.

Дурариз ачухъ гъап1нуки, йик1бан кьяляхъ Кьягьялвалин 
орденар туву военнослужащйириз хьуб вазлин окладар ва 
званиейиз доплатйир тувуб улупна. Эгер дурар тувну адарш, 
мумкин ву, думу месэлайиан къарарар кьабул ап1ру военный 
частарин руководителар СВО-йиъ ади хьуз ясана военный 
гъуллугъназ  военнослужащйир хусуси военный тешкила-
тариан гъафну хьуз.

Мягьямедзагьид  Кихасуровди илт1ик1дариз гъапнуки, 
думу месэла гьял ап1биина дугъу РД-йин военный комис-
сариат жалб ап1иди ва дюз жаваб тувди.

Серенжемдиъ СВО-йиъ гъак1и военнослужащйирин дад-
йир – Т1ивак гъул’ан Маяханум Аьгьмедовайи ва Ягъдигъ 
гъул’ан Шамсият Аьзизовайи чпин хулар рас ап1баъ ва гъваъ 
дигиш ап1баъ кюмек ккун гъап1ну.

Дидихъди аьлакьалуди Мягьямед Къурбановди саб вуйи 
заказчикдин Гъуллугънан работникариз тикилишдин лях-
нарин сметйир дюзмиш ап1уз ва дурар Минтруддиз тувуз 
табшурмиш гъап1ну.

Приемдин вахтна СВО-йиъ гъак1и военнослужащийин 
чи Мягьрягъ гъул’ан вуйи Рейгьан Балабегова ляхнихъди 
тямин ап1бан месэлара гьял гъап1ну. РД-йин зегьметнан ва 
социалин артмиш’валин  министрин вазифйир вахтназ вуди 
тамам ап1урайи Мягьямедзагьид  Кихасуровди ватандашар 
кьабул ап1урайи вахтна КЦСОН-дин руководитель Тимур 
Аьлиевдиз, Балабекова  думу учв яшамиш шули айи йишваъ 
социалин работникди гъадагъуз табшурмиш гъап1ну.

Приемдиъ гьял ап1уз читин месэлйирра гъахьнийи. Ме-
сэла, Тинит1 гъулан агьали, улихьнаси инсульт гъабхьи  
Кисран Гьюсейновайи СВО-йиъ женгнан гьяракатариъ 
айи чан шубур балкан сар кьяляхъ ап1уб ккун гъап1нийи. 
Думу месэлайин гьякьнаан РД-йин зегьметнан ва социалин 
артмиш’валин  министрин вазифйир вахтназ вуди тамам 
ап1урайи Мягьямедзагьид  Кихасуровдихьна Кисран Гью-
сейновайин риш илт1ик1нийи. Мягьямедзагьид  Кихасуров-
ди думу месэла ахтармиш ап1уз ва кюмек ап1уз гаф тувнийи, 
хъа  военнослужащийин инсультдин кьяляхъ сагъ ап1урайи 
дадайик, кюмек ва сагъ ап1уз, социалин работник ва духтур 
кит1нуш, сагъ ап1уб фици гъябгъюраш, лазим вуйи вари 
дармнарихъди тяминди вуш-дарш гьерхну.

РД-йин зегьметнан ва социалин артмиш’валин  министрин 
вазифйир вахтназ вуди тамамди ап1урайирихьна гьацира 
инвалидарин Вариурусатдин жямяаьтлугъдин райондин 
правлениейин председатель Уружбег Демирбеговра илт1ик1-
нийи. Дугъу ликрин ерийин протез гъадабгъуз кюмек ккун 
гъап1нийи. Республикайин социалин страхованиейин фонд-
диз аьрза приемдин вахтна Мягьямедзагьид Кихасуровдин 
кюмекниинди хътап1нийи.

Приемдиъ гьацира ЖКХ-йихъди аьлакьалу месэлйирра 
гъахьнийи. Дурарин гьякьнаан Мягьямед Къурбановди 
мялуматар тувну.

Приемдиз гъафи ватандашариз социалин кюмек тувбан 
вари серенжемарикан дибик1найи буклетар тувну.

РД-йин зегьметнан ва социалин артмиш’валин  министрин 
вазифйир вахтназ вуди тамам ап1урайи Мягьямедзагьид  
Кихасуровди ватандашарин илт1ик1бар чан гюзчиваликкна 
гъадагъну ва дурар гьял ап1уз кюмек тувуз гаф тувну.

Хусуси мялумат.
Нурулла РЯГЬИМОВДИ 

гъиву шикил.

гьацlариз торгариъ подряд-
дин тешкилат аьгъю хьибди, 
хъа тикилишдин ляхнар асас 
вуди 2025-2026-пи йисари 
кlули гъягъиди.

Хъасин райондин главайи 

уч духьнайидарин суалариз 
жавабар тувнийи, гьадму 
гьисабнаан мектебдин цlийи 
дарамат дивбан гьякьнаан. 
Мектеб дивбахъди аьла-
кьалу месэлайикан улху-

ри, Мягьямед Къурбановди 
къайд гъапlнуки, РД-йин 
Гьюкуматди думу тики-
лишдиз финансар деетна, 
проектаринна-сметайин до-
кументация гьязур дапlна, 

госэкспертизайин ужуб за-
ключениера гъадабгъна. 
300 урхурайириз йишв айи 
мектебдин тикилиш 2026-пи 
йисан ккебгъуб планламиш 

(Эвел 1-пи машнаъ.)

Хьуц1ур йисант1ан зина 
сат1иди яшамиш шулайи 
хизанар ихь райондиъ хай-
лин а. Думу хизанариъ ар-
гъаж шулайи биц1идарин 
кьадарра аьхюб ву. Гьаму 
йис ихь уьлкейиъ хизандин 
Йис вуди мялум дап1на. 
Ухьуз рябкъюрайиганси, 
аьхиримжи йисари уьлкейин 
улихь-к1улихь хьайидари 
хизанарин, душваъ аргъаж 
шулайи баяр-шубарин ду-
ланажагъдин артмиш`вализ 
асас фикир тувра. Дурарин 
дуланажагъ ужу ап1уз, ба-
яр-шубарин гележег ккабал-
гуз кюмек вуди саб-швнуб 
программа кьабул дап1на, 
думу программйир гьяра-
катнаъ ирчна. Мисалназ, 
гъадабгъухьа баяр-шубариз 
аид вуйи программйирикан 
садар: хьадан тят1иларин 
вахтна баяр-шубар пулсузди 
лагерариз рягьятвал йивуз 
гьауб, саб жерге категори-
яйин хизанариан вуйи баяр-
шубариз ц1ийи урхбан йисаз 
мектебдиз гьязур ап1уз вуйи 
кюмек тувуб, ц1ийи жюре-
йин пособйир тяйин ап1уб ва 
жарадар. Чпин хизандихьна 
ва душваъ аргъаж шулайи 
баяр-шубарихьна мициб 
янашмиш`вали абйир-бабар 
шад ап1уру.

Гьац1 аьсирт1ан зина са-
т1иди яшамиш шулайи хи-
занар ихь жигьил наслиз 
нумуна вудира улупуз шулу. 
Улихьнаси Жулжгъарин 
культурайин Хулаъ к1ули 
гъубшу хизандин Йисаз 
бахш дап1найи серенжемдиъ 
гьац1 аьсирт1ан зина сат1и-
ди яшамиш шулайи ва гизаф 

веледар аргъаж шулайи хи-
занариан думу серенжемдиз 
теклиф дап1ну дуфнайи хи-
занар гъяркъиган, юк1в шад 
шуйи. Гурихъ ва Жулжагъ 
гъуларин администрацйирин 
пишекрари сат1иди тешкил 
дап1найи думу серенжем 
аьхю хизанариан вуйидариз 
лапра кьабул гъабхьнийи.
юк1вар шад гъап1нийи. Ду-
рарикан хайлиндарихъди 
гюрюшмиш гъахьнийза ва 
гафар-ч1алар гъап1нийза. 
Дурари гьамци гъапнийи: 

-Ав, сат1иди яшамиш 
шули гьац1 аьсирт1ан ар-
тухъ вуйич. Хъа учуз гьац1 
аьсир гъабхьибсира дарчуз. 
Гьаз вуш аьгъявуз? Ич дев-
риъ дидкан фикир ап1уз вахт 
шулдайи. Учу ургур-миржир 
биц1ириз (думуган аьхюну 
пай хизанариъ варит1ан ц1иб 

миржир биц1ир шуйи) хъа-
йивал ап1ури, дурар терби-
яламиш ап1уйча. Дурарикан 
жямяаьтлугъ инсанар ктауб 
ич буржи вуйи. Хъа дурариз 
алабхьруб, ип1руб гъазан-
миш дап1ну ккундийи. Ахъ 
абц1ну мал-къара, саспи-
дарин хулаъра, халачйирин 
цехдиъра дуркьаригъ халача 
гъяди шуйи, чюлин ляхнарра 
тамам ап1уйи. Мал-къарайиз 
кьюрдуз къуру аьлаф думу-
ган, гьамусси, пулихъ масу 
гъадабгъурдайи, хъа, ди-
шагьлийири кьял`инди хури, 
ебццури, чвугар ац1уйи. 
Хулаъ шид, газ адайи. Гъи-
йин девриъси, биц1идарин, 
хизандин тяминвализ гьюку-
матдин терефнаан дицикьан 
кюмек адайи, гьаци вушра, 
думуган хизанар ижмидар, 
баяр-шубар тербиялудар 

шуйи…
Думу серен-

жемдиз теклиф 
дап1найи, ги-
з а ф  й и с а р и 
сат1иди яша-
миш шулайи 
нумуналу хи-
занарин ара-
й и ъ  Гу р и хъ 
гъул`ан вуйи 
Жамалутдин ва 
Гюлает Гьяжи-
еварра айи. Му 
хизанди юкьур 
велед аьхю ва 
тербияламиш 
гъап1ну. Гъи 
мурар хайлин 
кьадар хтула-
рин, гудларин 
аьхю баб ва аба 

Сат1иди - гьац1 аьсирт1ан артухъ

духьна. Мурар кьюридра 
диндихъ хъайидар ву. Гъу-
лаъ диндин ляхнарихъди 
аьлакьалу вуйи месэлйир му-
рари лап к1ваант1ан тамам 
ап1уру, чпихьна илт1ик1дар 
гъаврикк ккаъбан ляхин 
гъабхуру. Жамалутдин ва 
Гюлает гизаф сабурлу, агьал-
йирихъди гаф-ч1ал ап1уз 
аьгъю ксар ву. 

«Гурихъ гъулан совет» 
СП-йин глава Камалутдин 
Сеферовди му нумуналу, 
гьюрматлу, жямяаьтлугъ хи-
зан вуйиваликан гъапнийи. 
Дугъу гьацира Гьяжиеварин 
хизан, фунуб месэлайин 
гьякьнаан илт1ик1ишра, 
дюзи жаваб ап1уз, гьял ап1уз 
кюмек тувуз гьязурди вуйи 
хизанарикан саб вуйивал 
къайд гъап1нийи.

Серенжемдиз теклиф    

дап1найи хайлин хизанарси, 
мурарра чпиз теклиф ап1би-
ин мюгьталди вуйи, гьаз гъа-
пиш совет уьлке дарабгъну, 
ихь уьлкейиъ реформйир 
гъахьихъанмина мицдар 
хизанар уч, дурар лишанлу, 
дурариз шаду йигъинжагъ 
тешкил ап1увал зяиф дубхь-
найи. Хъа гьаму аьхиримжи 
йисари думу аьдат гьяракат-
наъ ипна. Мисалназ, мициб 
серенжем улихьнаси Тинит1 
гъулан администрацияйин 
кевшанариинра лап марагъ-
луди к1ули гъубшнийи. Чан 
жара ляхнариз дилигди, миц-
дар серенжемариз аьхю хи-
зандин к1уларихъди, гизаф 
йисари сат1иди яшамиш шу-
лайи хизанарихъди гюрюш-
миш хьуз, дурарин дулана-
жагъдикан гьерхбар ап1уз 
«Табасаран район» МР-ин 
Глава Мягьямед Къурбанов 
к1улиъ ади жавабдар ксарин 
дестера гъюру ва агьалйи-
рихъди гюрюшмишар к1ули 
гъахуру.

Ихь  вари  хизанарин 
к1ул`ин дифар алдру ук1у 
зав гьаммишан ибшри, ну-
муналу хизанариъ аргъаж 
гъахьи веледари чпин абйир-
бабарин уьмрин ужудар      
аьдатар давам ап1ри. Ухьуз 
ккунибра гьадму вухьуз.

 Угълангерек 
АЬБДУЛКЕРИМОВА, 

отделин редактор.
Шиклиъ: Жамалутдин ва 

Гюлает Гьяжиевариз «Таба-
саран район» МР-ин Глава 
Мягьямед Къурбановди Чух-
сагъулин кагъаз туври.

Н. РЯГЬИМОВДИ 
гъиву шикил.

Улихьна йигъари Да-
гъустан Республикайин  
ТФОМС-дин (Медицина-
йин мажбури страхование-
йин территорияйин отде-
лин) делегация Табасаран 
райондиз гъафну. Делега-
цияйин дахилнаъ РД-йин 
ТФОМС-дин директорин за-
меститель Альпият Айдиева, 
ОМС-дин начальникдин за-
меститель Гюльнара Уьсма-
нова, РД-йин ТФОМС-дин              
Дагъустандин Огни шагь-
рин  филиалин директор 
Руслан Сулейманов, РД-йин 
ТФОМС-дин Дагъустандин 
Огни шагьрин ЗПЗ ПО-йин 
к1улин пишекар Маргарита 
Ибрагьимова айи. 

Райондиз гъафидар сабпи 
нубатнаъ дурар ЦРБ-йиз 
гъушнийи. Душваъ медици-

РД-йин ТФОМС-дин вакилар гъафнийи

найин кюмек тувбан гьял ва 
ери ахтармиш гъап1нийи, 
гьадму гьисабнаан стациона-
рин аьзаруйиризра. Гьацира 
медицинайин документация 
фици гъабхураш, пациентар 
дармнарихъди тямин ап1у-
вал, гъябгъюрайи вахтназ 
ЦРБ-йин аптекайин склад-
диъ дармнарин запас айивал, 
стационариъ пациентарин  
ип1руб-убхъруб, инвалидар 
льготариинди вуйи дарм-
нарихъди тямин ап1уб ва 
жара месэлйир ахтармиш 
гъап1нийи.

 Думу серенжемарин кья-
ляхъ райондин администра-
цияйиъ дурари ватандашар 
кьабул гъап1нийи. Прием-
диъ гьацира райондин ад-
министрацияйин главайин 
сарпи заместитель Рамис 

Уьсманов, Табасаран ЦРБ-
йин к1улин духтур Абсерет-
дин Мирзабегов иштирак 
гъахьнийи.

Приемдин вахтна  консуль-
тация гъадабгъуз ва, медици-
найин кюмек ккун ап1ури, 7 
кас илт1ик1нийи.

Илт1ик1дариз марагълу 
месэлйир асас вуди Дагъус-
тандин гъирагъдиъ санатор-
йириъ ва курортариъ сагъ 
ап1уз направленйир гъа-
дагъбан, отпускдиз дуфнайи 
СВО-йин иштиракчйириз 
медицинайин тяди кюмек 
тувбан, дармнарихъди тямин 
ап1бан гьякьнаан вуйи.

Ватандашарин вари месэл-
йириан РД-йин ТФОМС-дин 
вакилари тялукь ва ачухъ 
консультацйир тувну.

Медицинайин мажбури 
страхованиейин къурулуш-
диъ ватандашариз чпин их-
тиярарин гьякьнаан мялума-
тар тувбан бадали, ТФОМС-
дин вакилари  рябкъбан тя-
лукь материаларра гъахнийи 
ва, кюмек лазим гъабхьиган, 
наана илт1ик1ну ккундуш, 
телефнарин номерар тув-
нийи.

Аь. РАШИДОВ.        

Нурулла 
РЯГЬИМОВДИ 

гъиву шикил.

Цци 13-пи авгъустдиъ Табасаран райондин глава Мягья-
мед Къурбанов, автомобилари гьяракат апlру Хючна – Хьа-
рагъ рякъюн дибдиан рас апlурайи  7 – 11 км участокдиъ 
ляхнар фици кlули гъягъюраш,  таниш гъахьну. Райондин 
руководителихъди тикилишдиина «Къужник гъулан совет» 
СП-йин глава Несретдин Къурбанов, «РСУ» АО-йин Таба-
саран райондин филиалин начальник Эседулла Аьбдуллаев, 
тиклишдин ляхнар кlули гъахурайи подряддин тешкилатдин 
вакилар гъафнийи. Думу рякъюн улупнайи участок диб-
диан рас апlбан ляхнар государствойин «Республикайин, 
муниципалин ва ерли эгьемиятдин рякъяр артмиш апlуб» 
программайиз асас кlули гъахура. Думу рякъ рас апlуз 160 
миллион манат улупна. Заказчик республикайин транспорт-
дин ва рякъярин мяишатдин министерство ву.

Дупну ккундуки, улупнайи рякъюн Хючнаан Ругуж гъу-
лаз вуйи 4 – 7 километрйин участок 2020-пи йисан дибдиан 
рас гъапlнийи. Думу рякъ «Къужник гъулан совет» СП-йиз 
дахил шулайи (3 агъзуртlан зина агьалйир яшамиш шула) 
ва «Хюрикк гъулан совет» СП-йиз дахил шулайи Пилигъ ва 
Цlантlил гъуларин агьалйири ишлетмиш апlура. Думу рякъю 

Хючна – Хьарагъ рякъ 
дибдиан рас апlура



 

«Табасарандин сес»                                                                   616-пи авгъуст,  2024-пи йис, № 33 (1177)

Герои СВО

На современном этапе 
важно преодолеть одно-
сторонний подход при ос-
вещении истории дагестан-
ских народов и необходимо 
критически переосмыс-
лить устаревшие взгляды, 
стереотипы и концепции. 
История должна быть с 
именами,  вернуть людей в 
историю. В течение долгого 
времени подход к истории 
был классовым. История 
рассматривалась сквозь 
призму деления общества  
на классы. Это касается и 
освещения роли феодаль-
ных владетелей, многие из 
которых не только выража-
ли  личные интересы, но и 
выступали от имени народа.

К числу таких личностей 
относится Рустам – кадий 
(в некоторых источниках 
Рустем - бек), который был 
правителем одного из та-
басаранских владений, из-
вестного под названием 
кадийства. По преданиям, 
Рустам кадий происходит из 
рода кадиев, которых еще в 
VIII в. арабский полководец 
назначил при табасаран-
ском правителе Магомед – 
маасуме для  преподавания 
наук и правил веры. 

Генеалогические сведе-
ния о предках кадиев со-
держатся также в местной 
хронике, обнаруженной 
нами в сел. Хурик Табаса-
ранского района. Большую 
помощь при совещании 
деятельности Рустам-кадия 
мне оказал и Исаев Касум 
М. из сел. Ружник Табаса-
ранского района.

В XVIв., в результате 
междоусобной борьбы в 
роду майсумов, произошел 
распад единого владения – 
майсумства на два самосто-
ятельных – на майсумство 
и владение кадия. Междоу-
собной борьбой воспользо-
вался кадий и утвердился 
правителем в северной ча-
сти Табасарана. Центром 
владения Рустам – кадия 
становится старинный аул 
Хучни.

Письменные источники 
упоминают о табасаранских 
правителях – кадиях Зихра-
ров сыне, кади – беке, сыне 
Булхай бега и др., которые, 
следует полагать, были 
предками Рустам – кадия. 
Рустам – кадий стал прави-
телем Табасаранского ка-
дийства в конце XVII-  пер-
вой трети XVIII в. Рустам 
– кадий поддерживал связи 
с дагестанскими правите-
лями, был связан с Кайтаг-
ским уцмием, Дербентским 
ханом и др.

Власть кадия была на-
следственной, но формаль-
но при его смене соблюдал-
ся обряд избрания, который  
происходил на сходах пред-
ставителей как раятских, 
так и узденских магалов в 
местности «Харба - куран», 
ниже нынешних сел Татиль 
и Хапиль.

Правитель кадийства Табасарана, дипломат
(к 355 – летию рождения Рустам-кадия (1669-1742)

Наша история

При Рустам-кадие влия-
ние Табасаранского кадий-
ства в Дагестане усиливает-
ся. Кадий имел ополчение, 
состоящее из вооруженных 
лиц до 3 тыс. человек. В 
период иноземной опасно-
сти он отстаивал свободу 
и независимость своего 
владения и всего населения. 
Он  неоднократно отражал 
нашествия турецких сул-
танов и иранских шахов. 
По имеющимся сведениям, 
в период нашествия во-
йск Надир шаха, Рустам 
– кадий возглавил один из 
табасаранских отрядов в 
борьбе против иноземных 
завоевателей. Он проводил 
самостоятельную внеш-
нюю политику, направлен-
ную на укрепление связей 
с соседними владениями 
Дагестана, а также Росси-
ей, Кубинским ханством, 
Турцией и Ираном, хорошо 
ориентировался в между-
народной обстановке. Еще 
в начале XVII в. предок 
Рустам кадия Зихраров сын 
побывал у царя в Москве.

Выходец их рода обра-
зованных кадиев Рустам 
– кади был достаточно 
грамотным, о чем свиде-
тельствует его переписка с 
владетелями Дагестана, с 
российским императором 
Петром I и другие матери-
алы.

Как вытекает из письмен-
ных источников и устных 
преданий, Рустам-кадий 
был не только правителем, 
но и дипломатом. Во вре-
мя пребывания Петра I в 
Дербент, к нему с письмом 
обращается Рустам-кади, в 
котором сообщал об исто-
рически сложившихся дру-
жеских связях Табасарана 
с Россией. В своем письме 
Рустам – кадий пишет о его 
противоречиях с Даудбеком 
и Сурхай-ханом, возник-
ших  за отказ выступить 
против России, как сказано 
в документе за то, что «на 
государя своего восстать не 
хотел». Рустам-кадий про-
сил русского императора 
оказать ему помощь в вос-
становлении своей столицы 
Хучни. Со своей стороны 
Рустам - кадий давал обяза-
тельства своими поданными 
его в нужде не оставить.

В 1722 г. Рустам – ка-
дий вступил в российское 
подданство. Политика Ру-
стам-кадия на сближение 

с Россией привела к даль-
нейшему развитию русско- 
дагестанских отношений, 
а также усилению связей 
кадийства с остальными 
дагестанскими владениями. 
Вместе с тем к его позиции 
на сближение с Россией 
неодинаково относились 
некоторые владетели. Об 
этом свидетельствуют до-
кументы.

Приводим письмо табаса-
ранского владетеля Рустама 
Петру I и ответ из грамоты 
Петра I Рустему.

1722 г. августа 30 — 
ПИСЬМО ТАБАСАРАН-
СКОГО ВЛАДЕЛЬЦА 
РУСТЕМА К ПЕТРУ I   С 
ПРОСЬБОЙ О СТРОИ-
ТЕЛЬСТВЕ ГОРОДА В 
ТАБАСАРАНЕ ДЛЯ ЗА-
ЩИТЫ ОТ НАПАДЕНИЙ 
ЛЕЗГИНСКОГО ВЛА-
ДЕЛЬЦА ДАУД-БЕКА И 
КАЗЫ-КУМУХСКОГО 
СУРХАЙ-ХАНА

С того времени как сто-
лица Ширванская приведена 
к персидскому владению, 
прадеды, деды и отцы наши 
душевно двум государям 
служили и обиды нам до 
днесь ни от кого не бывало. 

Однако ж по неже на-
зываемые Дауд, Сурка  и 
усмей, измени двум госуда-
рям, согласились и войско 
собрали и часто на меня на 
бедного неприятельским об-
разом нападали, город мой 
выжгли,  понеже ни от кого 
вспоможения для обороны 
мне -  было и от такого их 
нападения к такому разо-
рению приведен, что ни к 
кому пристать не мог, для 
лутчего ж вашего соблаго-
волите как от высокородно-
го юзбашея и полков - и от 
протчих дербенских жите-
лей требовать известия с: 
и конечном моем разорении, 
також великое число знат-
ных при мне бывших персон 
от тех бунтовщиков поби-
то, хотя и великое  от них 
мне учинено было разорение 
и нападение для тт - ними 
согласиться и на государя 
своего востать не хотел. 

Однако ж ныне хвалю 
бога, что ваше император-
ское величество, восточ-
ных, западных и северных 
земель государь, счастли-
вым и благополучным при-
шествием своим в Дербень 
в местах городы строить 
соизволили указать, того 
рад:- прошу милосердие 
надо мною над бедным по-
казать, н моем разоренном 
месте вновь город постро-
ить указать лить, чтоб 
мне было бедному с мои-
ми поддаными где ж про-
шу зысокоповелительным 
своим указом дербенскому 
управителю указать, что 
б во время нужды войсками 
своим вспоможение учинил, 
а я с своей стороны обе-
щаюсь, во случае, с моими 
подданными его в нужде не 
оставить. 

1722 г. сентября 1 — ИЗ 
ГРАМОТЫ ПЕТРА 1 ТА-
БАСАРАНСКОМУ  ВЛА-
ДЕТЕЛЮ РУСТЕМУ В 
ОТВЕТ НА ЕГО ПИСЬ-
МО

Объявляем сию наше-
го императорского вели-
чествт щею грамотою, 
что доносил нам всеподдан-
нейше табастт владелец 
Рустем, объявляя о нападе-
нии на него и учине обиде и 
разорении и пожжении го-
рода ево от изменник: в беке 
и прочих и просил оной нас, 
дабы мы повелели ему ре-
ченной город построить по 
прежнему, на что мы всем 
вейше соизволили и повелели 
ему, Рустему, помянутой 
г: том или в другом, где 
запотребно усмотритца, 
построить чрез то удобнее 
было у вышереченных бун-
товщиков  и вне потребных 
намерениях их согласие и 
проходы и коммуникацию 
отнять и пресечь и дадутся 
ему в тот город пушки н 
порции оных надлежащая 
аммуниция и к строению 
пристойности люди, тако 
ж для лутчего того города 
прислан будет инженер. 

А по неже за настоящем 
осенним поздным временем 
и при ближащейся зиме 
ныне строения того города 
начать не возможно.  Того 
ради отлагается оное до 
будущего вешняго раннего 
времени, и сколько скоро 
весна наступит, то оное 
строе - чатся и к совершен-
ству привестся имеет и об-
надеживаем мы ево,  Русте-
ма, содержать в милости 
нашего императорского 
величества и повелено от 
нас будет войскам нашим, 
которые близ н здешних 
краев обретаться будут, 
ево Рустема, в потребном 
случае от нападения на 
него неприятелей охранять, 
тако ж дастся ныне им-
ператорского величества 
повеление полковнику и ко-
менданту нашему, опреде-
ленному в городе Дербени, и 
наипу того города Дербени, 
дабы ево, Рустема, равным 
же образом от неприяте-
лей ево охраняли.

И в строении вышере-
ченного города по возмож-
ности потребное вспомо-
жение ему чинили и для 
вящего уверения сию нашу 
императорского величе-
ства милостивую грамоту 
ему, Рустему, дать и с на-
шею государственною пе-
чатью утвердить повелели. 

Из изложенного мате-
риала вытекает, что Ру-
стам-кадий был не только 
феодальным владетелем, 
Табасарана, но и  патриотом 
и дипломатом, который в 
своей внешнеполитической 
деятельности ориентиро-
вался на Россию.

М.Р. Гасанов, 
профессор.

Решением ОБЩЕСТВЕН-
НОГО ДВИЖЕНИЯ ПО 
УВЕКОВЕЧЕНИЮ ПА-
МЯТИ О ВЫДАЮЩИХСЯ 
ДЕЯТЕЛЯХ РЕСПУБЛИКИ 
ДАГЕСТАН И ПАТРИО-
ТИЧЕСКОМУ ВОСПИТА-
НИЮ МОЛОДЕЖИ, за осо-
бые заслуги, проявленные 
при исполнении боевых 
задач в зоне проведения 
специальной военной опе-
рации уроженец села Гасик, 
Зекерьяев Нарман Аюбович 
награжден специальным 
званием «Народный Герой 
Дагестана».

За особые заслуги перед 
многонациональным на-
родом Дагестана, уроженец 
села Джули Мирзабеков 
Фарман Мусаибович на-
гражден Золотой звездой 
«Народный герой Дагеста-
на».

Указом Президента Рос-
сийской Федерации,за  муже-
ство и отвагу, проявленные 
при исполнении воинского 
долга на СВО, уроженец 
села Дюбек Табасаранского 
района,Алискендеров Дани-
ял Мукаилович награждён 
медалью Жукова.

Указом Президента Рос-
сийской Федерации, за муже-
ство и отвагу, проявленные 
при исполнении воинского 
долга на СВО, уроженец 
села Ничрас Табасаранского 
района,Алигусеев Мевлю-
дин Акимович награждён 
медалью «За Отвагу». Реше-
нием ОБЩЕСТВЕННОГО 
ДВИЖЕНИЯ ПО УВЕКО-
ВЕЧЕНИЮ ПАМЯТИ О 
ВЫДАЮЩИХСЯ ДЕЯТЕ-
ЛЯХ РЕСПУБЛИКИ ДА-
ГЕСТАН И ПАТРИОТИЧЕ-
СКОМУ ВОСПИТАНИЮ 
МОЛОДЕЖИ, за особые 
заслуги, проявленные при 
исполнении боевых задач в 
зоне проведения специаль-
ной военной операции  Али-
гусеев Мевлюдин Акимович 
награжден специальным 
званием «Народный Герой 
Дагестана».

Решением ОБЩЕСТВЕН-
НОГО ДВИЖЕНИЯ ПО 
УВЕКОВЕЧЕНИЮ ПА-
МЯТИ О ВЫДАЮЩИХСЯ 
ДЕЯТЕЛЯХ РЕСПУБЛИКИ 
ДАГЕСТАН И ПАТРИО-
ТИЧЕСКОМУ ВОСПИТА-
НИЮ МОЛОДЕЖИ,за осо-
бые заслуги, проявленные 
при исполнении боевых 
задач в зоне проведения спе-
циальной военной операции 
уроженец села Хучни Маго-
медкеримов Расул Гаджие-
вич награжден специальным 
званием «Народный Герой 
Дагестана».

(По материалам СМИ)

 Къужник гъулан агьали, 
шаир, жямяаьтлугъ кас Ра-
мазан Рамазановди улихьна-
си чан йирхьц1ур йис хьпан 
юбилей къайд  гъап1ну. 
Юбилейихъди тебрик ап1у-
ри, Рамазан Шябановичдиз 
учу «Табасарандин сес» 
газатдин редакцияйин кол-
лективди, жандин мюгькам 
сагъвал, к1ван шадвал ва 
яратмиш ап1бан рякъюъ 
хъана аьхю хъуркьувалар 
ккун ап1урача.

 Рамазан Рамазанов Къуж-
ник гъулаъ Ватандин Аьхю 
дявдин иштиракчи Шябан 
Рамазановдин хизандиъ баб-
кан гъахьну. 1981-пи йисан 
багъри гъулаъ кьялан мектеб 
ккудубк1ну, Дагъустандин 
политехнический институт-
диъ урхуз уч1вну ва 1986-
пи йисан думу ккудубк1ну. 
Институтдиъ инженер-ти-
килишчийин пише аьгъю 
гъап1у Рамазназ, уьлкейиъ 
думу йисари дигиш`валар 
хьувалихъди аьлакьалу вуди, 
думу пишейихъди ляхин 
ап1уб кьисмат гъабхьундар. 
Пишейихъди ляхнин эйси 
дархьиган, Рамазан, чан 
хизандин дуланажагъ тя-
мин ап1бан бадали, гъазан-
миш ап1уз жара йишвариз 
гъягъюз мажбур гъахьну. 
Тикилишдин ляхнар ап1у-
ри, му ихь уьлкейин хайлин 
йишвариъ гъахьну. Багъри 
инсанарихьан, юлдшари-
хьан ярхла айи жигьили чиб-
чпихъди ц1ийи шиърар ди-
к1уз хъюгъну. Гьаци, мугъан 

 Ихь юбилярар

Ихь гъунши халкь зулмиъ а гъи, жям’аьтар,    
Гъудужвурхьа кюмек тувуз сабхилди,
Ттархьди ухьухь гьякьвал ккуни миллетар       
 Жаваб тувуз  нацистариз якьинди.

Гимихь сабан ижми йикьрар йит1урхьа,              
Дяви хулан айит1инди  гъидрибтуз.
Саб гъаласи вари уьлке дебккурхьа, 
Сяргьятарик душманди зат кудручуз.

Рябкъюз ккунди 
            ккунивал яв улариъ, 
Уьргъназа увухьна 
                   гъюру рякъяриъ. 
Мюгьюббат аш ихь 
        кьюриддин юк1вариъ, 
Гьаз алахъдар, йипа, 
                 ухьу му уьмриъ?

Курк1уз ккунди яв хилар
                     йиз хиларик, 
Кахъну шулза 
       ккудудук1ру фикрарик, 
Каъри аза аквар му яв 
                          унч1варик - 
 Гьаз кадайк1ан му ихь 
            ччвурар Такьдирик?

Эсэмэска кап1руш, 
               аьгъдар, таблойик, 
Кучуз му яв 
    мюгьюббатдин симарик,
Йиз ччвур кап1уз увуз
               ккуни ччвурарик - 
Белки, гьаци кахъуз 
              шул яв фикрарик...

Дада, адаш, аба ва баб,
Ккунир, велед - ву йиз хизан. 
Дициб ужагъ ибшри арбаб, 
Ц1иин алди убхьру гъазан.

Уьмрин рякъяр ккадаъруган, 
Пубси шулдар, гъюру бала, 

СВО-йиъ айи баяр,
Ичв гьунар ву 
               душман дерккуб, 
Нацистариз дархьи 
                                    таяр, 
Нумунади ляхин ап1уб.

Ихь Ватандин 
                     сяргьятарихъ 

Багъри юрднан ва уьлкейин ватанпервер

шиърарин «Мюгьюббатдин 
жилгъа» к1уру сабпи гъварч 
1997-пи йисан Мягьячгъа-
лайиъ чапдиан удубч1вну. 
Хъа чиб-чпихъди юкьубсана 
шиърарин гъварчар Дер-
бентдиъ ва Мягьячгъалайиъ 
чапдиан удуч1вну: «Езирди-
ан кагъаз», «Ватандикан ву-
йиз мяъли», «Багъри юрд», 
«К1ван дих».

 Дупну ккундуки, чан юби-
лейин гъаншариъ Мягьяч-
гъала шагьриъ «Лотос» чап-
ханайиъ Рамазан Рамазанов-
дин «Шерик йихьай» ччвур 
тувнайи шиърарин гъварч 
чапдиан удубч1вну. Му шиъ-
рарин гъварч Рамазан Рама-
зановдин йирхьубпи китаб 

ву. «Шерик йи-
хьай» китабдиъ 
Рамазну багъри 
юрдарин таби-
аьтдин уткан-
валикан, ватан-
перверваликан, 
и г и т а р и к а н , 
ккуниваликан 
к1ура, багъри 
инсанарихьна 
вуйи ккунивал 
ва  у ь л ке й и ъ 
арайиз дуфнайи 
читинвалари, 
гъалмагълари 
чан к1ваз тув-
райи аьзабна-
кан чан шиъ-
рариъ  ачухъ 
ап1ура.

 Рамазан Шя-
банович шаир-
си жямяаьтлугъ 

касра ву. Сач декабрин 5-ди 
Мягьячгъала шагьриъ «Ду-
ствалин хулаъ» «Вари гъа-
либвал бадали» халкьдин 
фронт жямяаьтлугъ гьяра-
катнан проектдиъди «Пу-
тиндин команда» премйир 
ва Гьюрматнан грамотйир 
тувбан серенжем к1ули гъуб-
шну. Думу серенжемдиъ 
СВО-йиъ гъуллугъ ап1урайи 
эскрариз, Луганск, Херсон 
областариъ яшамиш шулайи 
агьалйириз жюрбежюр кю-
мекар туву 21 агьали лишан-
лу гъап1ну. Гьадрарин ара-
йиъ ихь райондин Къужник 
гъулан агьали, шаир Рамазан 
Рамазановра а. Мугъу чан 
яратмиш`валиинди СВО-йиъ 

айи эскрарик рюгь кап1уз 
кьаст гъап1ну. Машгьур 
шаир Юрий Шербаковди ва 
Астрахань шагьриан вуйи 
жара шаирари таржума гъа-
п1у шиърарин «К1ван дих» 
гъварчнан 600 экземпляр 
СВО-йиъ, яни Луганск, Дон-
басс ва Херсон областариъ 
гъуллугъ ап1урайи эскрариз 
хътаъну. 

Рамазан Рамазанов ша-
ирси, ужур абара, жямя-
аьтдин арайиъ гьюрмат 
айи касра ву. Чан гъула-
риш Шекерханумдихъди                                         
мугъаз кьюр бай ва сар риш 
а.  Мугъан аьхюну бай Муса 
чан хизандихъди Мягьячгъа-
ла шагьриъ яшамиш шула. 
Хъа кьюрпи бай, Шябан, РФ-
йин Яракьлу Кьувватариъ 
гъуллугъ ап1урайи вахтна 
контракт дибик1ну, гъуллугъ 
ап1ури, хайлин вахт вуйи. 
Хъа СВО ккебгъиган, садпи 
йигъланмина йирхьуб вазли 
гьадушваъ гъуллугъ ап1ури 
ими. Гьамус гьадушв`ан 
Казандин высший военный 
танковый училищейиз урхуз 
гьаъну, душваъ аьгъювалар 
гъадагъура.

Гафарииндира, ляхни-
индира ватанпервер вуйи 
ихь ватанагьли Рамазан Ра-
мазановдиз гележегдиъра 
яратмиш`валиъ хъуркьува-
лар, жандин мюгькам сагъ-
вал, хизандиъ хушбахтвал 
ккун ап1урахьа.

 
Фарзилат 

РАЖАБОВА.

Душман дуфна гъапдихъна...
Россияйин миллетар ву саб хизан,
Думу сабвал уьбхидихьа гьаргандиз.
Дявди хъап1ра ихь гъапйирихъ, кур, изан, 
Думу дебккуз дих ап1урхьа вардариз.

Му завалиъ йихури а жигьилар, 
Ватандихъан жанар дивра дурари.
Уч шулухьа жвуван макан ккунидар,
Пай кивурхьа гъалибвалик гьарсари.

Эскрариз
Душмандин лик гьич
                          дарибшри! 
Хъипай гьарай 
                     мугъарайихъ, 
Нацистариз аьгъю ибшри!

Гьарсаб гъулаъ ва 
                           гьар хулаъ 
Учву к1ваин уьрхюри а.

Убгура юк1в бабан гъянаъ, 
Балхъан дюаь ап1ури а.
Му месэла дивна вахтну, 
Нацизм Жиллан терг 
                             ап1инай! 
Урусат мюгькамди 
                              дюбхну, 
Гъалибвалин пайдагъ 
                                дубсай!

Гаф ап1инай, футнайин кьюкь адарди, 
Ляхнар к1уруш - дугъривалин гьюкмихъди. 
Хут1лин, хяран к1варар дивну мюгькамди, 
Дугъривализ шерик йихьай, гъуландар.

Ихь арайиъ инсанар а гьюрматлу, 
Насигьятнан дарсар кивру, абурлу.

Гьарган дурар нумунади дидисну,
Ужуб ляхниз шерик йихьай, гъуландар.

Зулум хуру кьадар адру тямягьну,
Сагъу касра anlyp диди аьзарлу,
Дюз рякъ бисуз даршул дугъхьан фагьумлу, 
Юк1в марцц ап1уз шерик йихьай гъуландар. 

Шерик йихьай

Хизан
Гъагъи дердер к1вак курк1иган, 
Хизан вузуз уьмрин гъала.

Шаду йигъан рази вуза 
Хизандихъди уьмур балгуз, 
Марцци гьиссар к1ваъ ивназа 
Ккунидариз мукьмар йивуз.

Жаваб адру 
мюгьюббат

Бахтназ герен ву шулу пуз. 
Ухьуз йигъан машквар 
                                   шулдар. 
Герен ухьуз багьа вухьуз, 
Сарун думу кьяляхъ гъюрдар.

Бахт даринхъа кюкю 
                                 рябкъюб 
Марцци хяраъ кудубч1внайи? 
Бабан багахь ебгурайи 
Ччилан сесер ерхьуб бахт ву.

Бахтнан манзил ву саб герен, 
Яв к1ваз шадвал туври айи.
Ц1юмгъял вуда думу якьин,
Улариъ яв рябкъюрайиб.

Бахт герен ву

Гьациб саягъниинди уьру 
памадрар мариноват ап1бан 
бадали, стерилизоват гъа-
п1у банкйириъ дадлу ук1ар, 
шарш, кьут1, убгру иста-
вутдин тики, к1ару иставут 
(харар) ивру ва памадра-
рихъди ац1ру. Гьязур гъахьи 
банкйирикк убхьурайи шид 
ккубзну, 15 дакьикьайиъ 
элеркну гъитру. Хъа думу 
шид ккудубзну, убхьру дап1-
ну, хъана ккубзру, ва хъана 15 
дакьикьайи гъибтру. Банкйи-
рикк думу шид ккубзну ими-
ди, маринад гьязур ап1уру. 3 
литр маринад гьязур ап1бан 
бадали 2 астакан шекер, ½ 
астакан кьил (125 грамм), 25 
мл 9% уксус лазим шулу. Бан-
кйириъ ивуз памадрарикна 
шарш, кьут1ар, укроп, хрен, 
к1ару иставут (харар), убгру 
иставут (гагушв) лазим ву.

Кьилзи штукк  
ккахьу арфанйир

 Арфанйир марцциди ди-
жик1ну, шарш ва шивит 
арйиригъ гъиври, банкайиъ 
ивру. Гьязур гъабхьи бан-
кайикк саб литр штукна уьл 
ип1ру  кьюб-шубуб  муччв-
риъ айи кьил кади дубхьну, 
гьязур гъап1у кьилзи шид, 
мич1ал дап1ну,  ккубзру. 

 Ц1ибди кьил кайи арфан-
йир гьязур ап1бан бадали, ар-
фанйирин к1ак1ар алдат1ну, 
кьилзи шид убцури имиди 
ккубзру. Гьаци гьязур гъап1у, 
ц1ибди кьил кайи арфанйир,  
саб суткайилан ишлетмиш 
ап1уз шулу. Гьаци гьязур гъа-
п1у  банкйир рукьан, ясана 
полиэтилендин гъапгъарихъ-
ди хъяргъюз шулу. 

Дурурхьди 
(бочкйириъси) кахьу 
кьилзи арфанйир

 Марцциди дижибк1найи 
банкайиъ хрендин к1аж, 
к1ару уччварин 2 – 3 к1аж,             
уч1вру беълийин к1аж, 
укропдин чадур (зонтик) 
ивну, зиълан арфанйир или-
вуру. Банка гьац1аз арфан-
йирихъди абц1иган, хъана 
дадлу ук1ар иливну, хъа 
арфанйирихъди кьикьнягъди 
абц1ну, хъана дадлу ук1ар 
ва кьюб слиб шарш иливу-
ру. Гьязур гъабхьи банкай-
икк мич1ли шид ккубзну, 3 
муччвриъ айи кьил (к1ак1 
ктарди) ккабхьру. Саб ли-
тройин банкайик 1 муччвур 
гьисаб вуди кьил кабхьру. 
Гьязур гъабхьи банка жу-
найихъди илибкну, хулан 
температура айи йишваъ 3 
йигъан дивру. Зиина гъафи 
мершв йигъан кьюб ражари 
алдабц1ури, марцц ап1уб 
лазим шулу. Шубудпи йигъан 
эгер кващениейин процесс 
ккудубк1нуш, банкайин зиин 
йишв марцциди хьибди, хъа 
мич1ли йишваъ вуш, сад 
йигъансана ккилигуз хай 
шулу. Гьаддихъан банкйи-
рикк ккайи шид йигьгизди 
ккудубзну, убхьуру. Убхьу-
райи шид хъана банкйирикк 
ккубзну, банкйир хъяргъну, 
саб суткайиъ гъидиржну 
дивру. Гьаци арфанйир гьязур 
ап1бан бадали лазим шулу: 
гизаф аьхю кьадарнан дару, 
таза арфанйир, укроп, хрен-
дин, к1ару уччварин, уч1вру 
беълийирин к1ажар, шарш, 
кьил.

(«Дагъустан дишагьли» 
журналиан).

Дурурхьди 
(стерилизовать 

дарап1ди) мариноват 
гъап1у уьру памадрар

 Кейванийин мурччв

Гъулайвалар 
хьиди

Табасаран райондиъ Бур-
гьанкент ва Хюряхъ гъуларин 
арайиъ рякъ дибдиан рас ап1уб 
планламиш дап1на. Автомоби-
лари гьяракат ап1ру Федералин 
«Къавкъаз» - Сиртич – Т1аттил 
рякъюн 28 км – 32 км участок 
дибдиан рас ап1бан бадали, 
Дагъустандин рякъярин мя-
ишатдин ва  транспортдин 
министерствойи торгар мя-
лум гъап1ну. Дидин гьякьнаан 
«Бургьанкент гъулан совет» 
СП-йиз дахил шулайи гъула-
рин агьалйирихъди вуйи сход-
диъ райондин глава Мягьямед 
Къурбановди гъапну.

Дугъу къайд гъап1нуки, рякъ 
гьадму поселениейиз дахил 
шулайи Бургьанкент ва Хюряхъ 
гъуларин арайиъ айиб ву. Думу 
рякъ дибдиан рас ап1уз 189 
млн. манат харж ап1уб улупна.  
Ляхнар цци башламиш ап1иди 
ва 2025-пи йисан ккудук1иди.

Багахь вахтари райондин 
ругариин жюрбежюр эгьеми-
ятдин 30 километр рякъяриин 
асфальт улубзуб планламиш 
дап1на.

Хусуси мялумат.

дапlна. Гьаци, багахь 
йисари «Жулжагъ 
гъулан совет» СП-
йин ругариин хайлин 
тиклишдин ляхнар 
кlули гъягъиди.

Гьаддихъди сабси, 
райондин главайи 
кlваин гъапlнуки, 
гъулан поселенией-
ин ругариин яшамиш 
шулайи агьалйири 
ккудубшу йисан 500  
агъзур манат транс-
портдин налог тув-
ну, 700 агъзур манат 
буржлуди гъузну. 
Хъа думу пул гъула-
рин айитl вуйи рякъ-
яр рас апlуз харж 

Гьял гъапlу ва гьял дапlну ккуни 
месэлйирикан гъапну

апlурайиб кlваълан гьапlну 
ккундар.

Сходдиъ гьаригъандин 
жара месэлйириканра гъап-
нийи, гьадму гьисабнаан 
саб жерге мягьялариъ аьлава 
трансформаторар дивну, во-
допровод дизигну ккунива-
ликан,  къайдасуз уршвлар 

арайиз гъюруваликан, накь-
вар али йишвар илиркбакан.

Серенжемдин аьхириъ 
гъулан поселениейин жя-
мяаьтлугъ уьмриъ заан ак-
тиввал улупури гъахьи саб 
жерге агьалйириз райондин 
главайин терефнаан  Чух-
сагъулин кагъзар тувну. Хъа 

дурарикан сар Амир Кьасу-
мовдиз «Табасаран район-
дин улихь лайикьлувалариз 
лигну» медаль тувну.

 Аь.РАШИДОВ.
Нурулла 

РЯГЬИМОВДИ 
гъиву шиклар.

Бахчайин культурйир ва 
жара йимишар уч ап1ура

Мялум вуйиганси, ихь республикайин кевшанариин бах-
чайин культурйир гьясил ап1увал заан дережайиъ а. Гьаму 
йигъари республикайиъ думу культурайин бегьер уч ап1увал 
ва муштарйириз масу тувувал гъизгъинди к1ули гъягъюра.

Дагъустан Республикайин гъулан мяишатдин Министер-
ствойин пресс-гъуллугъну туву мялуматдиинди, респу-
бликайин бистнариъ ва хут1лариъ гьаму йисан 8,1 агъзур 
гектариъ бахчайин культурйир гъурзну. Думу улупуб кку-
дубшу йисан тялукь вахтнат1ан 15 процентдиинди артухъди 
ву. Думу кьадар хут1лариан ва бистнариан 200 агъзур тонн 
бахчайин культурйир уч ап1уз планламиш дап1на, ккудубшу 
йисан тялукь вахтнат1ан 5,3 процент артухъди (ккудубшу 
йисан 190 агъзур тонн уч гъап1ну).

Бахчайин культурйир гьясил ап1урайидар ццийин ужуб 
бегьериин разиди ву. Авгъустдин 10-диз вуйи улупбариинди, 
республикайиъ, вари сабишв`инди, 140 агъзур тонндихьна  
кьюрдун ва хьадан хумурзгар уч гъап1ну (гьарсаб гектарилан 
бегьерлувал 308 центнер). Уч ап1увал давам шула. Статисти-

туризмйин марагълу йишва-
рихьнара гъахура – Къужник 
гъулан багахь хьайи таби-
аьтдин гъядухъна, респу-
бликайин культурайин ирс 
вуйи Шил’арин (Гъул’арин) 
гакlвлин гъядухъна, гьацира 
райондиъ варитlан ягъли 
точка вуйи Жуф дагъдихьна 
(гьюлин дережайилан 3015 
метр ягълишин).

Хючна – Хьарагъ рякъюн 
дибдиан рас апlурайи  7 – 11 
км участокдиъ ляхнар гьаму 
йисан апрель вазли ккергъну. 
Рякъ лап читин йишварихьан 
гъябгъюрайиб ву, гьаддиз ти-
килишчйириз гизаф ляхнар 
тамам апlуб алабхъура. Бязи 
йишварихьан рякъ, норма-
тиварин тlалабарихъна хпан 
бадали,  саб-швнуб метр 
айитl ипуб, хъа гизаф йишва-

Хючна – Хьарагъ рякъ дибдиан рас апlура

рихьан лап яркьу апlуб, саб 
йишвахь цал ккапlуб, мир-
жиб йишвахь шид гъябгъру 
турбйир ккирчуб алабхъну. 

 Гьаму вахтна объектдиин 
4 экскаватор, грейдер, рякъ 
тlибкьру машин ва хусуси 
эгьемиятдин  жара техника 

либхура. Хючна – Хьарагъ 
рякътlан савайи, думу рякъ-
хъан жара шулайи ерли эгье-
миятдин рякъярра саб кьадар 
манзилназ рас апlбанди ву.

 Жилихъди аьлакьалу лях-
нар ва рякъ’ин гъумна-к1е-
к1ел алабхьну ккудукlиган, 
хъасин асфальто-бетон улуб-
зиди, рякъюхъди тялукь 
лишнар дивди ва имбу духну 
ккуни ляхнар тамам апlиди.

Контрактдиз асас, Хючна – 
Хьарагъ рякъюн дибдиан рас 
апlурайи  7 – 11 км участок 
заказчикдиз гьаму йисан но-
ябрин аьхирариз ишлетмиш-
вализ тувну ккунду.

Хусуси мялумат.

Нурулла
 РЯГЬИМОВДИ 

гъиву шикил.

Республикайиъ
кайин улупбариинди, республикайиъ 30 райондиъ бахчайин 
культурйир гьясил ап1ура. Бахчайин культурйир гьясил 
ап1баан Къизлар ва Дербент районар улхьан жергйириъ а.

Хуттарин ужуб бегьер 
битмиш дубхьна

Республикайин гъулан мяишатдин Министерствойин 
жавабдар ксарин мялуматдиинди, республикайиъ 4 агъзур 
гектарилан зина багъариъ жюрбежюр сортнан хуттун ба-
гъар итна. Ккудубшу йисан думу багъариан 32 агъзур тонн 
хуттар уч гъап1ну ва алверин точкйириъ масу тувну. Гьаму 
йисан 35 агъзур тонн хуттар уч ап1уз планламиш дап1на. 
Думу улупуб ккудубшу йисант1ан 10 процент артухъди ву. 
Авгъустдин 10-диз вуйи улупбариинди, республикайиъ 25 
агъзур тонндилан зина хуттар уч гъап1ну.

Хуттарин варит1ан аьхю багъар Мягьрамкент, Ст1ал-
Сулейман ва Хасавюрт районарин кевшанариин ерлешмиш 
духьна. Гьарисан республикайиъ 100 гектариъ хуттун багъар 
итра.

 Гъулан мяишатдин отдел.


